
Sazetak

Predmet ovog istraZivanja jesu subjekti starateljstva nad imovinom malo-
ljetnika u Serijatskom pravu i porodicnom pravu Federacije Bosne i Her-
cegovine. Osnovni cilj istraZivanja jeste da se ustanovi u kojoj su mjeri
normativna rjesenja o subjektima starateljstva nad maloljetnicima u dvama
pravnim sistemima konvergentna ili divergentna. Nakon pojmovnog odre-
denja starateljstva i razmatranja njegove svrhe, pristupa se iscrpnoj analizi
subjekata starateljstva: maloljetnog Sti¢enika, organa starateljstva i stara-
telja. Posebno se razmatraju uvjeti i kriteriji za obavijanje starateljske duz-
nosti. Paznja je posveéena i pitanju obavljanja starateljske duznosti, je li
ona zakonska obaveza ili pociva na principu dobrovoljnosti. U istraZivanju
i pisanju rada primijenjene su analiticko-sinteticka i komparativna meto-
da. Dolazi se do zakljucka da su dva pravna sistema kompatibilna kada je
rije¢ o pojmovnom odredenju i teorijskom obrazlaganju svrhe starateljstva
te normiranju poslovne sposobnosti, sposobnosti za vrSenje starateljske duz-
nosti i moralnih kvaliteta kao uvjeta starateljstva. Razlike se javijaju u vezi
s opsegom starateljske zastite, konceptom organa starateljstva, (ne)uvrsta-
vanjem vjerskih kriterija medu uvjete za staratelja te nac¢inom odredivanja
staratelja imovine.

Klju¢ne rijeci: subjekti starateljstva, staratelj, Sticenik, organ starateljstva,
Serijatsko pravo, porodi¢no pravo Federacije BiH

Uvod

Starateljstvo se, kao pravno regulirana ustanova, javlja kao odgovor
na potrebu da se osobama koje nisu u moguénosti da se same staraju
0 svojoj li€nosti, imovini, pravima i interesima, osigura pravni, ali i
svaki drugi oblik zaStite i pomoc¢i. Osim toga, ovom ustanovom se,
narocito kada je rijeC o starateljstvu nad maloljetnicima, Zeli osigurati
neometan i potpun razvoj li¢nosti Stienika, te osposobiti ga za sa-
mostalan Zivot. Starateljska zaStita proteZe se na tri skupine lica koja
nisu u stanju brinuti se o sebi, svojim pravima i interesima: maloljetna
lica, punoljetna lica liSena poslovne sposobnosti i ona lica koja imaju
poslovnu sposobnost ali su fakti¢ki sprijeCena u ostvarivanju svojih
prava.

Osnovni cilj ovog rada jeste da pruzi komparativnu perspektivu subje-
kata starateljstva u Serijatskom pravu i porodicnom pravu Federacije
Bosne i Hercegovine (u daljnjem tekstu: FBiH), s fokusom na staratelj-
stvo nad maloljetnim licima i njthovom imovinom. Ovako postavljen
cilj podrazumijevao je koristenje komparativne analize kao primarne
metode istraZivanja, i to s ciljem da se utvrde konvergentna i divergen-
tna mjesta u normativnim rjeSenjima dvaju pravnih sistema. Kompa-
rativna metoda provedena je na tri razine: (a) poredenje normativnih
rjeSenja Serijatskog prava i porodi¢nog zakonodavstva FBiH; (b) pore-
denje doktrine klasi¢nih Serijatskih pravnika i odabranih savremenih
muslimanskih zakonodavstava (Egipta i Sirije) i ¢) poredenje stavova
Serijatskih pravnika razli¢itih mezheba.

U strukturalno-metodoloskom pogledu, ovaj rad koncipiran je na slje-
deéi nacin. Prvo se pristupa terminoloskom odredenju pojma stara-
teljstva i razmatranju njegove svrhe i znacaja. Potom se, u drugom,
treéem i Cetvrtom poglavlju razmatraju subjekti starateljstva, naime
maloljetni Stiéenik, organ starateljstva i staratelj. U petom poglavlju
analiziraju se uvjeti za staratelja, u Sestom Kriteriji za imenovanje sta-
ratelja imovine maloljetnika, a u sedmom pitanje obaveznosti ili neo-
baveznosti obavljanja starateljske duznosti.

O starateljstvu iz Serijatskopravne perspektive nije mnogo pisano na
bosanskom jeziku, dok je komparativnopravni pristup za koji smo se
opredijelili u ovom radu u cjelosti izostao. Konsultirajuci bibliografije
radova, kao 1 neposrednim uvidom u sadrzaj naSe periodike i asopisa,

moze se pronaci svega nekoliko naslova koji neposredno tretiraju ovu
temu. RijeC je o radovima hafiza Abdulaha BuSatli¢a koji su objav-
lieni u Gajretu 1926. godine, a bave se Serijatskopravnim tretmanom
odbacene djece (nahocadi) i starateljstvom, odnosno vlaséu oca nad
djecom, kako ga on imenuje. Radovi su objavljeni u okviru serijala
pod naslovom Muslimansko roditeljsko i rodbinsko pravo (Busatlié,
1926a). Ovi su radovi kasnije uvrsteni u Busatlicevu knjigu Porodic-
no i nasljedno pravo Muslimana, u kojoj se nalazi i jedno poglavlje o
starateljskom pravu (Busatli¢, 1926b). Osim Busatlica, starateljstvom
u islamskom pravu bavio se i Hasib Muradbegovi¢ u svom Tumacu
Seriatskih propisa hanefijskog mezheba o Zenitbi, obitelji i nasljed-
stvu, koji predstavlja komentar djela Al-Ahkam al-sar‘iyya ft al-ahwal
al-Sahsiyya egipatskog pravnika Muhammada Kadri-pase (Muradbe-
govi¢, 1944). Aljja Silajdzi¢ tretirao je u svojoj doktorskoj disertaciji
Testamenat u Seriatskom pravu pitanje oporucnog staratelja, odnosno
izvrSioca oporuke (Silajdzi¢, 1941). Starateljstvu je posvetio i jedno
poglavlje u svojoj skripti pod naslovom Seriatsko roditeljsko pravo
(Silajdzi¢, 1945). Osim ovih, moguce je naci i odredeni broj radova
koji s vjersko-moralnog, ali ne i pravnog aspekta tretiraju pitanja si-
rocadi, te duznosti roditelja prema djeci (Brkic, 1942/43; Dozo, 1942;
Sokolovi¢, 1968).

Pojam i svrha starateljstva

U Serijatskom pravu starateljstvo se oznacava dvama pojmovima: wi-
laya 1 wasaya (Mufti¢, 1997: 1645,1672). Prvi se veze za Stiéenikove
srodnike koji vr$e nad njim starateljstvo, a drugi za osobe koje srod-
nici imenuju starateljima u oporuci, odnosno za osobu koju imenuje
sudija za obavljanje starateljske duznosti. Staratelj se oznacava termi-
nom waliyy, odnosno wasiyy, a Sticenik terminom al-mawla ‘alayhi, te
pojmom gasir Koji, u uZzem smislu, ozna¢ava maloljetnika, a u Sirem
smislu lice koje je poslovno nesposobno ili ima ograni¢enu poslovnu
sposobnost. U porodi¢nom pravu FBiH koristi se jedinstvena termino-
logija za ovaj oblik druStvene zastite odredenih lica, a ona ukljucuje
pojmove starateljstva, staraoca, odnosno staratelja i Sti¢enika.

U uporednom pravu postoje razli€ite teorijske i zakonske definicije
starateljstva koje izrazavaju razliite aspekte ove ustanove. Savreme-
ni Serijatski pravnik dr. Wahba az-Zuhaylt definira starateljstvo kao
“upravljanje odraslog, poslovno sposobnog lica li¢nim i imovinskim

stvarima osobe koja je poslovno nesposobna ili ogranic¢eno poslovno
sposobna” (Az-Zuhayli, knjiga VII, 1996: 746). Kao §to je vidljivo iz
ove definicije, ona stavlja naglasak na potrebu da se lica koja nisu u
stanju da se sama staraju o svojim pravima i interesima ukljuce u svi-
jet prava i postanu stvarni nosioci prava i obaveza i to posredstvom
autonomne licnosti, tj. osobe kojoj pravni poredak priznaje sposobnost
da samostalno rukovodi sobom i svojim postupcima. Sli¢no odrede-
nje pojma starateljstva nalazimo kod nekih francuskih autora. Tako
M. Planiol i G. Ripert definiraju starateljstvo kao “pravnu djelatnost
povjerenu poslovno sposobnom licu, koja se sastoji u brizi za li¢nost
poslovno nesposobnog lica i u upravljanju njegovim dobrima” (Mla-
denovi¢, 420).

Porodi¢ni zakon Federacije Bosne i Hercegovine (u daljnjem tekstu:
PZFBiH) odreduje starateljstvo kao “oblik zaStite maloljetnih osoba
bez roditeljskog staranja i punoljetnih osoba koje nisu sposobne ili koje
nisu u mogucnosti starati se o sebi, svojim pravima, interesima i oba-
vezama” (Clan 160. PZFBiH). Prema ovome, starateljstvo se, izmedu
ostalog, javlja kao zamjena roditeljskog staranja (Clan 161. PZFBiH).
Ovi momenti znacajani su u uporednoj analizi ustanove starateljstva
u Serijatskom pravu i porodi¢nom pravu FBiH. Naime, u Serijatskom
pravu pojam starateljstvo ukljucuje 1 roditeljsko staranje (tj. staranje
oca, ako je Ziv) i tzv. starateljsko staranje (tj. staranje drugog lica, ako
otac nije Ziv), dok porodi¢no pravo FBiH pod starateljstvom podrazu-
mijeva samo ovo drugo. To znaci da se, prema propisima Serijatskog
prava, pod starateljstvom nalaze sva maloljetna lica, dok se, prema
normama porodi¢nog prava FBiH pod starateljstvo stavljaju samo ona
maloljetna lica koja su liSena roditeljskog staranja.

Mogli bismo zakljuciti da je starateljstvo u Serijatskom pravu posebna
zastita koju porodica i drustvena zajednica pruza maloljetnim licima,
kao 1 punoljetnim licima koja nisu sposobna ili koja nisu u mogucnosti
sama se starati o svojoj licnosti i imovini.

Maloljetni Sti¢enik

U Serijatskom pravu starateljstvo nad maloljetnikom ustanovljava se
od njegovog rodenja i traje sve do njegove socijalne zrelosti (rusd), od-
nosno stjecanja pune poslovne sposobnosti (ahlivya al-ada’ al-kamila).
Ova se norma temelji na rije¢ima UzviSenog Allaha:

1 provjeravajte sirocad dok ne stasaju za brak; pa ako ocijenite da su
zreli, urucite im imetke njihove. (Kur’an, An-Nisa’: 6)

Zrelost na koju se ukazuje u ovom ajetu jeste: Cuvanje imovine i pra-
vilno upravljanje njome, Sto je pretpostavka za prestanak staratelj-
stva i stjecanje pune poslovne sposobnosti (Al-Mawsu'a al-fighiyya
al-kuwaytiyya, 1990: 87). Fizicka zrelost (buliig) prethodi socijalnoj
zrelosti (rusd) 1 uvijek nastaje ranije (DZananovié, 1983: 57). Prema
hanefijskoj pravnoj teoriji, socijalna zrelost moze se steci izmedu pet-
naeste 1 dvadeset pete godine Zivota. Ako osoba napuni dvadeset petu
godinu zivota, a jo§ nije socijalno zrela, ona ostaje pod starateljstvom
do kraja zivota. Druge pravne Skole ne postavljaju vremensko ogra-
nicenje i smatraju da se starateljstvo moze produzavati sve dok se ne
stekne puno uvjerenje da je neko sposoban starati se o sebi i sv0joj
imovini. Medutim, zakonodavna vlast, iz razloga pravne sigurnosti,
moze odrediti fiksno za sva fizicka lica Zivotnu dob kada se stjece
puna poslovna sposobnost.

Clan 18. egipatskog Zakona o staranju imovinom (Qanin al-waldya
‘ala al-mal) 1z 1952. godine kaze da starateljstvo nad maloljetnikom
prestaje kada on napuni dvadeset jednu godinu Zivota, osim ako je sud
odlucio prije te dobi o produZenju starateljstva. Clan 46. Sirijskog gra-
danskog zakona (4/-Qaniin al-madant as-sirt) iz 1949. godine dodje-
ljuje punu poslovnu sposobnost osobama koje su navrsile osamnaest
godina Zivota (Az-Zuhayl1, knjiga VII, 1996: 760-761).

Ako bi staratelj samovoljno predao imovinu maloljetniku prije nego
Sto ovaj stekne poslovnu sposobnost, pa je maloljetnik unisti, staratelj
¢e biti odgovoran (§ 982. 1 983. Medzelle i ahkjami Serije; DZananovic,
1983: 60).

Za razliku od Serijatskog prava u kojem se svaki maloljetnik nalazi
pod starateljstvom (jer ono ukljucuje staranje oca i drugih lica, u slu-
¢aju da je otac umro ili mu je sud oduzeo starateljstvo), u porodicnom
zakonodavstvu FBiH pod starateljstvo se stavlja onaj maloljetnik: a)
¢iji su roditelji umrli, nestali, nepoznati ili su nepoznatog boravista
duZe od tri mjeseca; b) ¢ijim je roditeljima oduzeto roditeljsko staranje;
¢) Ciji roditelji nisu stekli poslovnu sposobnost, ili im je ona oduzeta
ili ograni¢ena i d) ¢iji su roditelji odsutni, sprijeceni ili nesposobni
redovno se starati o svom djetetu, a nisu povjerili njegovo ¢uvanje i
odgoj osobi za koju je organ starateljstva utvrdio da ispunjava uvjete
za staratelja (Clan 186. PZFBiH).

Osnovni nacin prestanka starateljstva nad maloljetnim licima je, kao i
u Serijatskom pravu, stjecanje poslovne sposobnosti s navrSenom osa-
mnaestom godinom Zivota.

Postavlja se pitanje moze li pravne poslove za ra¢un maloljetnika skla-
pati iskljucivo staratelj ili je ponekad i sam maloljetnik ovlaSten na to.
Islamski pravnici ovdje razlikuju maloljetnika od rodenja do sedme
godine Zivota 1 onoga koji se nalazi u Zivotnoj dobi od sedam godina
do momenta stjecanja pune poslovne sposobnosti. Prvi nema uopde
pravo da samostalno nastupa u imovinsko-pravnim odnosima, tako
da sve poslove u njegovo ime sklapa staratelj. Drugi ima ograni¢enu
poslovnu sposobnost, koja se ogleda u sljedeéem:

a) samostalno moze sklapati one pravne poslove koji mu donose ocitu
korist (tasarrufat nafi‘a naf ‘an mahdan), kao $to su: prihvatanje po-
klona ili legata;

b) one pravne poslove koji mu donose ocitu Stetu za imovinu (fasarrufat
darra dararan mahdan) ne moze sklapati sam, niti ga staratelj moze
ovlastiti za to. Tu spadaju, naprimjer, dobroc¢ina raspolaganja;

¢) pravne poslove koji mogu donijeti i dobit i gubitak (at-tasarrufat
ad-daira bayna an-naf* wa ad-darar) moze zaklju€ivati samo uz
odobrenje staratelja, inae oni bivaju niStavni (bati/). Sam staratelj
moze dati odobrenje za zaklju€enje pravnog posla ako on donosi
dobit maloljetniku ili neznatni gubitak (Abt Zahra, 1957: 435—436).

Shodno ¢lanu 188. PZFBiH, maloljetnik koji je navrsio ¢etrnaest godi-
na Zivota ima ona ovlaStenja u pogledu sklapanja pravnih poslova koja
su Serijatski pravnici predvidjeli za maloljetnika iznad sedme godine
zivota. To znaci da samostalno moze sklapati one poslove kojima stje-
¢e prava, a za poslove kojim raspolaze imovinom ili preuzima obave-
ze, potrebno mu je odobrenje staratelja.

Prema hanefijskim pravnicima, staratelj moze uvoditi maloljetnika
iznad sedme godine Zivota u zaklju€ivanje poslova, pa ako se uvjeri da
se razumije u trgovinu, moZe mu dozvoliti da sam obavlja trgovacke
poslove. Trgovanje podrazumijeva sklapanje svih poslova koji mogu
donijeti dobit i gubitak, kao §to su: prodaja, kupovina, zalaganje, uzi-
manje zaloga, iznajmljivanje i davanje u najam itd. (Abt Zahra, 1957:
436; Busatli¢, 1926b).

Organ starateljstva

Drzavni ili neki drugi organ, kojem su zakonom i drugim normativ-
nim aktima povjereni poslovi starateljstva, tj. organiziranje i realizira-
nje svih zadataka starateljstva, kao i staranje o svim onim licima koja
su stavljena pod starateljstvo ili kojima je potrebna starateljska zastita,
naziva se organ starateljstva (Mladenovié, 1981: 443).

U uporednom pravu, poslovi starateljstva povjeravaju se razli¢itim or-
ganima. Zavisno od rjeSenja ovog pitanja, razlikujemo cetiri sistema:

1. Sistem porodi¢nog starateljstva u kojem se poslovi starateljstva po-
vjeravaju porodi¢nim savjetima, uz mogucénost interveniranja drza-
ve u ovu oblast. Ovom sistemu pripada Francuska, kao i vecina ze-
malja koje su inspirirane francuskim Code civilom (Spanija, Belgija,
drzave Juzne Amerike i dr.).

2. Sistem sudskog starateljstva u kojem poslove starateljstva vrsi sud,

i to najcesée poseban starateljski sud, ¢ija je djelatnost vise upravna
nego sudska. Ovom sistemu pripadaju SAD, Velika Britanija, Nje-
macka, Austrija, Italija, Egipat, Sirija i dr.
Pri razmatranju koncepcije organa starateljstva u Serijatskom pravu,
potrebno je najprije obratiti se zakonskom tekstu, odnosno hadisu
Allahovog Poslanika (a.s.) u kojem on kaze: Viadar je staratelj ono-
me ko nema staratelja (Abt Dawid, 1992: 568); At-Tirmidt (b.d.:
398-399); Ad-Darim1 (b.d.: 137); Ibn Maga (1992: 605). Iz ovog ha-
disa moze se izvesti zakljucak da bi organ starateljstva trebalo da
bude drzavni organ. Islamski pravnici povjerili su tu ulogu sudiji
pojedincu (starateljskom sudiji), ¢ija je duznost da vrsi nadzor nad
radom zakonskih i oporu¢nih staratelja, te da neposredno ili putem
osobe koju on imenuje vrsi starateljsku duznost nad licima koja ne-
maju zakonskog ili oporu¢nog staratelja. Dakle, islamski su pravnici
razvili koncepciju sudskog starateljstva, koja je prisutna u drzavama
u kojima se primjenjuje Serijatsko pravo u oblasti porodi¢nih i na-
sljednopravnih odnosa.

3. Sistem upravnog starateljstva u kojem se poslovi starateljstva povje-
ravaju nekom upravnom organu. Ovom sistemu pripadaju Rumuni-
ja, Bugarska, neki Svicarski kantoni itd. PZFBiH (Cl. 5), kao i raniji
Porodi¢ni zakon BiH (iz 1979), propisuje da poslove starateljstva
obavljaju centri za socijalnu zastitu, a u opéinama u kojima takvi
centri nisu osnovani, opcinske sluzbe kojima su takvi poslovi po-
vjereni.

4. Sistem drustvenog starateljstva u kojem je organ starateljstva neka

drustvena sluzba. Ovaj sistem djelimicno je primjenjivan u socijali-
stickoj Jugoslaviji (Popovié, 1973: 155—-164).
Da bi organ starateljstva mogao uspjesno funkcionirati, neminovno
je upucen na saradnju s drugim ustanovama i organizacijama (Jako-
vac, 1990: 26). Radi se o pravosudnim, zdravstvenim, obrazovnim,
socijalnim i drugim ustanovama.

Pojam staratelja opcenito i staratelja imovine

Uloga staratelja u vrSenju poslova starateljstva je presudna. O njego-
vim osobinama, sposobnosti i zalaganju u obavljanju starateljskih za-
dataka, ovisi ostvarenje StiCenikovih prava i interesa. Zbog toga pravni
poredak propisuje narocite uvjete koje neka osoba mora ispuniti da bi
mogla biti u ulozi staratelja, obim njegovih duznosti i ovlaStenja, kao i
prestanak starateljstva.

Zakonodavac ne odreduje pojam staratelja, ve¢ se on odreduje u prav-
noj teoriji.

Staratelja, shodno propisima Serijatskog prava, mogli bismo definirati
kao poslovno sposobno fizicko lice s odredenim li¢nim svojstvima i
sposobnostima, postavljeno po sili zakona, izjavom posljednje volje
zakonskog staratelja ili odlukom sudije, da se pod nadzorom organa
starateljstva, samostalno 1 savjesno stara o licnosti ili imovini Sticeni-
ka ili i jednom i drugom.

Staratelj, shodno propisima porodi¢nog zakonodavstva FBiH, moZe se
definirati kao poslovno sposobno fizic¢ko lice s odredenim li¢nim svoj-
stvima i sposobnostima, postavljeno od organa starateljstva ili po sili
zakona, po svom prethodnom pristanku, da se pod nadzorom organa
starateljstva samostalno i savjesno stara o li¢nosti i imovini Stiéenika
(Tralji¢, Bubi¢, 2001: 225).

Sa stanovista naSe komparativne metode, ukazat ¢emo na zajednicke
elemente u ovim definicijama, kao i momente u kojima se razilaze.

a) Prema objema definicijama, staratelj je fizicko lice koje ispunjava
uvjete u pogledu poslovne sposobnosti, licnih svojstava i sposobno-
sti za obavljanje starateljske duznosti. Pravilno i efikasno staranje o
licnosti i imovini $ticenika i nije moguce ostvariti putem pravnog
lica. Izuzetak od ovog pravila jeste da organ starateljstva (prema cl.
165. PZFBiH) moZe odluciti da neposredno vrsi poslove staratelj-

stva ako to zahtijevaju interesi Sti¢enika. Medutim, i u tom slucaju
organ starateljstva imenuje jednog od svojih sluZzbenika da vrsi duz-
nosti staratelja.

b) U Serijatskom pravu postoje tri osnova za odredivanje staratelja
imovine maloljetnog lica: zakonski tekst (sar‘), oporuka (wasiyya)
i odluka sudije. U PZFBiH organ starateljstva imenuje staratelja, a
po sili zakona obavlja je rukovodilac ustanove u koju su smjesteni
Sti¢enici (tzv. zavodski staralac).

¢) U Serijatskom pravu, otac, djed i sudija, kao zakonski staratelji
imovine Sti¢enika, duzni su da obavljaju starateljsku funkciju, dok
lica koja oni imenuju starateljima imaju pravo prihvatiti ili odbiti
tu funkciju. U PZFBiH starateljska funkcija zasniva se iskljucivo
na nacelu dobrovoljnosti (¢l. 165/2). Izuzetak predstavlja zavodski
staratelj.

d) Staratelj je u vrSenju starateljskih duznosti samostalan i snosi od-
govornost za svoj rad. Ipak, postoje ograni¢enja te samostalnosti, u
smislu nadzora i kontrole njegovog postupanja od organa staratelj-
stva.

e) Staratelj, shodno ¢l. 171. PZFBiH, ima obavezu da se stara i o li¢-
nosti i o imovini §ticenika. Izuzetak predstavljaju slucajevi kada
Sti¢enik posjeduje imovinu u drugoj opéini, tako da njegov mati¢ni
staratelj nije u mogucnosti da se brine o njoj i kada Sti¢enik, koji
je smjeSten u domu za nezbrinutu djecu, posjeduje imovinu. U tim
slucajevima Sti¢eniku se imenuje poseban staratelj imovine, dok se
njegov mati¢ni, odnosno zavodski staratelj brine samo o njegovoj
linosti. Serijatsko pravo ustanovljava zasebne redoslijede poziva-
nja odredenih lica na duznost staratelja licnosti StiCenika i duznosti
staratelja imovine, ali se ponekad obje funkcije mogu sastati u jed-
noj osobi (npr. otac je istovremeno staratelj licnosti i imovine svog
maloljetnog djeteta).

Uvjeti za staratelja

Staranje o imovini maloljetnika i opéenito obavljanje starateljske duz-
nosti predstavlja veliku odgovornost. Osoba koja se nalazi u ulozi sta-
ratelja mora posjedovati odredene kvalitete 1 sposobnosti koje ¢e omo-
guciti realizaciju interesa maloljetnika. Islamski pravnici postavljaju
sljedece uvjete za staratelja (Surit al-walr):

